
Hesablama Palatası  
Milli Məclisə hesabat verdi

Aprelin 19-da spiker Sahibə Qafarovanın sədrliyi ilə Milli Məclisin yaz 
sessiyasında növbəti plenar iclası keçirildi. Gündəlik qəbul edildikdən sonra 
cari məsələlərin müzakirəsi aparıldı.

Natiqlər Fransanın Azərbaycandakı 
səfirinin məsləhətləşmələr üçün geri 
çağırılması məsələsinə öz münasi-
bətlərini bildirdilər. Deputatlar ikitərəfli 
əlaqələrdə Fransanın uzun müddət ər-
zində destruktiv fəaliyyət sərgilədiyini 
qeyd etdilər. 

Müzakirələrdə, Azərbaycanın Qa-
rabağ bölgəsində müvəqqəti yerləşdi-
rilən Rusiya sülhməramlı kontingenti-
nin ölkəmizdən çıxarılması məsələsinə 
də toxunuldu. Deputatlar bu prosesin 
ölkə Prezidenti İlham Əliyevin qətiyyətli 
və prinsipial siyasətinin nəticəsi oldu-
ğunu qeyd etdilər. Çıxışlarda məsələ 
ilə əlaqədar ABŞ-nin qeyri-obyektiv 
mövqeyinin təəssüf doğurduğu bildiril-
di. 

Sonra S.Qafarova iclasın gündə-
liyində 14 məsələnin olduğunu dedi. 
Diqqətə çatdırdı ki, 1-ci məsələ Azər-
baycan Respublikası Hesablama 
Palatasının 2023-cü ildəki fəaliyyəti 
haqqında hesabatıdır. Spiker qeyd etdi 
ki, Hesablama Palatasının hesabatla-
rının Milli Məclisdə dinlənilməsi dövlət 
büdcəsinin formalaşdırılması və xərc-
lənməsi üzərində maliyyə nəzarətinin 
səmərəliliyini təmin etməyə yönəlib və 
bu sahədə parlament nəzarətinin ən 
mühüm istiqamətlərindən birini təşkil 
edir. 

Sonra Hesablama Palatasının 
sədri Vüqar Gülməmmədov palatanın  
2023-cü ildəki fəaliyyəti haqqında 
hesabatını təqdim etdi. Bildirdi ki,  
2023-cü il üzrə hesabat   “Hesablama 
Palatası haqqında” Qanuna, “Azərbay-
can Respublikası Milli Məclisinin Daxili 
Nizamnaməsi”nə əsasən, beynəlxalq 
standartların tələbinə uyğun olaraq ha-
zırlanıb.

Hesablama Palatasının 2023-cü 
ildə fəaliyyətindəki yeniliklərdən danı-
şan palata sədri dövlət maliyyəsi sahə-
sində ixtisaslı kadr hazırlığını təmin 
etmək üçün iki universitetdə “Dövlət au-
diti” üzrə silsilə təlimlərin keçirilməsini, 
ictimai iştirakçılıq məqsədilə palatanın 
rəsmi səhifəsində “Audit təklif et” böl-
məsinin yaradılmasını və nəhayət, döv-
lət sektorunda şə aflığa və hesabat-
lılığa töhfə vermək məqsədilə HP-nin 
büdcəsinin icrası və satınalmalarının 
hesabatının təhlil-açıqlama şəklində və 
ölkədə ilk dəfə bir beynəlxalq tədbirə 
çəkilən xərclər smetasının icrasının pa-
latanın rəsmi səhifəsində dərc edilmə-
sini xüsusi vurğuladı

Palatanın strate i planının icrası 
haqqında məlumatları diqqətə çatdıran 
V.Gülməmmədov bildirdi ki, Hesabla-

ma Palatasının “2021–2025-ci illər üzrə 
strate i plan”ı INTOSAI-nin prinsip və 
təlimatları nəzərə alınmaqla hazırlan-
mış, burada 2 yekun və 9 aralıq nəticə 
müəyyənləşdirilmişdir. Strate i planda 
nəzərdə tutulmuş fəaliyyətlərin icrası 
90 indikator – Əsas Fəaliyyət Göstəri-
cisi (KPI) əsasında qiymətləndirilmişdir. 

Palatanın fəaliyyət istiqamətləri 
barədə danışan sədr dedi ki, “Hesab-
lama Palatası haqqında” Qanunun  
20.5-ci maddəsinə uyğun olaraq  
2023-cü ilin İş Planına il ərzində mü-
vafiq icra hakimiyyəti orqanının təklif-
ləri əsasında 4 yeni tədbir, deputatlar 
tərəfindən səsləndirilən fikirlər nəzərə 
alınmaqla Hesablama Palatasının üzv-
lərinin təklifləri əsasında audit və ana-
litik fəaliyyət üzrə 2 yeni tədbir əlavə 
olunmuşdur.

2023-cü ildə Hesablama Palatası-
nın Kollegiyası tərəfindən 41 audit və 
4 analitik fəaliyyətin keçirilməsi ilə bağ-
lı qərar qəbul edilmişdir. Nəticələrinin 
rəsmiləşdirilməsi 2024-cü ilə keçirilmiş 
1 analitik fəaliyyət istisna olmaqla, bü-
tün tədbirlər başa çatdırılmış və Milli 
Məclisə məlumat verilmişdir.

2023-cü ildə Hesablama Palata-
sının əsas nəzarət sahələri – əhaliyə 
ödənilən sosial müavinət və təqaüdlər, 
tibbi sığorta xərcləri, fermerlərə göstə-
rilən dövlət dəstəyi, sosial obyektlə-
rin tikintisi və təmiri, hüquq-mühafizə 
sahəsinin ayrı-ayrı istiqamətləri, dövlət 
satınalmaları, dövlət rüsumlarının və 
vergilərin formalaşması vəziyyəti ol-
muşdur.

Audit və analitik fəaliyyət üzrə döv-
lət maliyyəsinin idarə edilməsində ümu-
mi nöqsan məbləği 1971,9 milyon ma-
nat müəyyən edilmişdir. 

Hesabat ilində Hesablama Palata-
sının Naxçıvan Muxtar Respublikası 
üzrə İdarəsi tərəfindən 2020–2022-ci 
illəri əhatə edən 6 uyğunluq auditi ke-
çirilmişdir.  mumilikdə, idarə tərəfin-
dən auditlərlə müəyyən edilmiş po-
zuntu məbləği 120 milyon manatdan 
çox olmuşdur. Bütün auditlər üzrə aş-
karlanmış hüquqpozmalarda cinayət 
tərkibinin əlamətlərinin ehtimal edil-
məsi ilə əlaqədar müvafiq materiallar 
hüquq-mühafizə orqanlarına göndəril-
mişdir. 

V.Gülməmmədov bildirdi ki, pala-
tanın qanuna əsasən ikinci fəaliyyət 
istiqaməti büdcə layihəsi və icrasına 
rəylərin verilməsidir. 2023-cü ildə döv-
lət büdcəsi və büdcədənkənar dövlət 
fondlarının büdcələrinin layihələri və 
icrası üzrə Hesablama Palatası tərəfin-

dən 6 rəy, yenidən baxılma ilə bağlı isə 
3 rəy hazırlanaraq aidiyyəti üzrə təqdim 
edilmişdir. İlk dəfə olaraq 1 rəy maliy-
yə auditi üzərindən verilmişdir. Rəylərin 
auditlər üzrə verilməsi təcrübəsinə ke-
çid də ortamüddətli dövr üçün müəy-
yənləşdirilən hədəflərdən biri idi. 

2023-cü ildə verilmiş rəylərlə 1350 
milyon manatdan çox uyğunsuzluğun 
olduğu müəyyən edilmişdir. Fəaliyyət 
haqqında hesabatda uyğunsuzluq kimi 
göstərilən məbləğin, təxminən, 218 mil-
yon manatı 2024-cü ilin dövlət büdcə-
sinin layihəsində nəzərə alınmaqla mü-
vafiq qaydada düzəldilmişdir. Bu da ali 
audit orqanının təsirini səciyyələndirən 
göstəricilərdən sayıla bilər.

Hesablama Palatası 2023-cü ildə də 
beynəlxalq fəaliyyətinə xüsusi diqqət 
yetirmişdir. Hesabat ilində Hesablama 
Palatası fəaliyyəti qiymətləndirilən qu-
rumdan qiymətləndirən quruma çev-
rilmiş və beynəlxalq təşkilatın təklifi ilə 
qoşulduğu layihə çərçivəsində Tacikis-
tan Respublikası Hesablama Palata-
sının fəaliyyətini  qiymətləndirmişdir. 
Qarşılıqlı əməkdaşlığın və potensialın 
gücləndirilməsi məqsədilə Pakistan İs-
lam Respublikası və Koreya Respub-
likasının müvafiq qurumları (Ali Audit 
Orqanları – AAO) ilə memorandumlar 
imzalanmışdır. Əvvəlki ildə olduğu kimi, 
hesabat ilində də Hesablama Palata-
sının maliyyə fəaliyyəti audit edilmiş, 
maliyyə hesabatlarına Pakistan Ali Au-
dit Orqanı tərəfindən müsbət rəy veril-
mişdir.

Spiker  hesabatın yüksək səviyyədə 
hazırlandığını deyərək, məsələni səsə 
qoydu.

Səsvermə nəticəsində Azərbaycan 
Respublikası Hesablama Palatasının 
2023-cü ildə fəaliyyəti haqqında hesa-
batı nəzərə alındı.

S.Qafarova gündəliyin növbəti altı 
məsələsinin üçüncü oxunuşda qanun 
layihələri olduğunu bildirdi. Qanun la-
yihələri müzakirəsiz qəbul edildi. 

Sonra Hüquq siyasəti və dövlət 
quruculuğu komitəsinin üzvü Nurlan 
Həsənov “Xəzər dənizinin (gölünün) 
Azərbaycan Respublikasına mənsub 
olan bölməsində süni torpaq sahələri-
nin yaradılması haqqında” Azərbaycan 
Respublikası qanun layihəsini (birinci 
oxunuşa) təqdim etdi.

Diqqətə çatdırıldı ki, qanun layihəsi 
Xəzər dənizinin (gölünün) Azərbaycan 
Respublikasına mənsub olan bölmə-
sində tikinti məqsədləri üçün süni tor-
paq sahələrinin yaradılması ilə bağlı 
ictimai münasibətləri tənzimləyir, bu 
sahələrinin yaradılmasının təşkilati və 
hüquqi əsaslarını, süni torpaq sahələ-
rindən istifadənin, o cümlədən, süni 
torpaq sahələrində tikinti aparılmasının 
xüsusiyyətlərini müəyyən edir. Sənəd-
də süni torpaq sahəsinin anlayışı və 
bununla bağlı ümumi tələblər öz ək-
sini tapıb. Xəzər dənizinin (gölünün) 
Azərbaycan Respublikasına mənsub 
olan bölməsində torpağın və ya qrun-
tun daşınıb tökülməsi, yaxud səpilməsi 
yolu ilə və ya başqa üsullardan istifadə 
olunmaqla yaradılan torpaq sahəsi süni 
torpaq sahəsi olaraq qeyd edilir. 

Qanun layihəsi səsə qoyularaq bi-
rinci oxunuşda qəbul edildi.

Bununla da Milli Məclisin  plenar ic-
lası başa çatdı.

Əliqismət BƏDƏLOV
X Q

Heydər Əliyev Fondunun təşki-
latçılığı, Azərbaycan Mədəniyyət 
Nazirliyinin və Azərbaycanın 
İtaliyadakı səfirliyinin dəstəyi ilə 
Venesiya Biennalesində Azərbay-
can pavilyonunun açılışı olub. 

AZƏRTAC xəbər verir ki, noyabrın 
24-dək davam edəcək 60-cı Venesi-
ya Biennalesi “Əcnəbilər hər yerdədir” 
(“Foreigners Every here”) şüarı altın-
da keçirilir.  

Azərbaycan pavilyonu Venesiyada 
XVI əsrin memarlıq abidələrindən olan 
Campo della Tanada yerləşir və “Xəzər-
dən Çəhrayı Planetə. Mən buradayam” 
(“From Caspian to Pink Planet: I Am 
Here”) mövzusunda təşkil olunaraq, 
biennalenin şüarını özündə əks etdirir. 

Pavilyonun açılışında çıxış edən 
Azərbaycan Respublikası Prezidenti-
nin köməkçisi, Heydər Əliyev Fondu-
nun icraçı direktoru Anar Ələkbərov 
ötən müddətdə Azərbaycan rəs-
samlarına fond tərəfindən göstərilən 
dəstək layihələrini xatırladıb. Bildirib ki,  
Heydər Əliyev Fondu, həmçinin Vene-
siya Biennalesində Azərbaycanın pa-
vilyonlarının ərsəyə gəlməsində iştirak 
edir.

Anar Ələkbərov pavilyonumuzun 
yaradılmasında iştirak edənlərə, o 
cümlədən, layihənin kuratoru – müasir 
incəsənət sahəsi üzrə tənqidçi, sənət-
şünaslıq professoru, 53-cü Venesiya 
Biennalesində İtaliya pavilyonunun ku-
ratoru olmuş Luka Beatrisə, Azərbay-
canın Mədəniyyət Nazirliyinə, həmçi-

nin Azərbaycanın İtaliyadakı səfirliyinə 
təşəkkürünü bildirib.  

Venesiya sərgisində Azərbaycan 
pavilyonunun kuratoru Luka Beatris isə 
Azərbaycanın müasir memarlığının ta-
rixlə dialoqda olduğunu, incəsənətimi-
zin isə gələcəyə yönələn münasibətin 

ən sadiq güzgüsü olduğunu bildirib. 
Luka Beatris tədbir iştirakçılarını qədim 
ölkəmizdəki mədəni və bədii coşqunu 
anlamaq üçün Bakıya səfər etməyə ça-
ğırıb. 

Sonra qonaqlar Azərbaycan pavil-
yonu ilə tanış olublar. 

Pavilyonumuzu ziyarət edənlər ara-
sında BMT-nin Cenevrə bölməsinin baş 
direktoru Tatyana Valovaya, Venesiya 
Biennalesində təmsil olunan Birləşmiş 
Ərəb Əmirliklərinin mədəniyyət naziri 
Salem bin Xalid Al Qassimi də olub. 

Azərbaycanın mədəniyyət naziri 
Adil Kərimli Venesiya Biennalesi çər-
çivəsində Birləşmiş Ərəb Əmirliklərinin 
mədəniyyət naziri Salem bin Xalid Al 
Qassimi və digər ölkələrdən olan həm-
karları ilə görüşüb. 

lkəmiz müasir incəsənət sahəsin-
də dünyanın məşhur platformalarından 
olan Venesiya Biennalesində 2007-ci 
ildən iştirak edir. 60-cı Venesiya Bien-
nalesindəki Azərbaycan pavilyonunda 
Əməkdar rəssamlar İrina Eldarova, 
Rəşad Ələkbərov, rəssam Vüsalə Ağa-
raziyevanın əsərlərinin zəngin palitra-
sı vasitəsilə əcnəbilik mövzusu tədqiq 
edilir, həmin mövzunun Azərbaycan 
üçün aktuallığı diqqətə çatdırılır.

 Sağlam həyat tərzi etibarlı gələcəyə aparır 

Aprelin 19-da Naxçıvan şəhərində “Narkotik vasitələrin, psixotrop maddələrin və 
onların prekursorlarının qanunsuz dövriyyəsinə və narkomanlığa qarşı mübarizəyə 
dair 2019–2024-cü illər üçün Dövlət Proqramı”nda nəzərdə tutulmuş tədbirlərin 
icrası ilə əlaqədar Yeni Azərbaycan Partiyasının Mərkəzi Aparatı, Narkomanlığa və 
Narkotik Vasitələrin Qanunsuz Dövriyyəsinə Qarşı Mübarizə üzrə Dövlət Komis-
siyasının daimi fəaliyyət göstərən İşçi Qrupu və “Azərbaycan Televiziya və Radio 
Verilişləri” QSC arasında imzalanmış tədbirlər planına müvafiq olaraq “Sağlam 
həyat tərzi etibarlı gələcəyin təminatıdır” mövzusunda tədbir keçirilib.

Yeni Azərbaycan Partiyası Naxçı-
van şəhər təşkilatının sədri, Naxçıvan 
Muxtar Respublikası Ali Məclisinin Hu-
manitar siyasət komitəsinin sədri El-
man Cəfərli mövzunun əhəmiyyətindən 
bəhs edib. O, Naxçıvan MR-də narko-
maniyaya qarşı mübarizə ilə bağlı hə-
yata keçirilən maarifləndirmə tədbirləri 

haqqında da məlumat verib.
YAP Mərkəzi Aparatının Gender si-

yasəti və gənclərlə iş şöbəsinin müdiri 
Zəkiyyə Musayeva, Muxtar Respubli-
kanın Ailə, Qadın və Uşaq Problemləri 
üzrə Dövlət Komitəsinin sədri Ramilə 
Seyidova, NDU-nun rektoru Elbrus 
İsayev, Narkomanlığa və Narkotik 

Vasitələrin Qanunsuz Dövriyyəsinə 
Qarşı Mübarizə üzrə Dövlət Komis-
siyasının daimi fəaliyyət göstərən 
İşçi Qrupunun Milli İnformasiya sek-
torunun müdiri Raqif Allahverdiyev, 
Səhiyyə Nazirliyi Sumqayıt şəhər 
Narkolo i Dispanserinin şöbə müdiri, 
həkim-narkoloq Vüsal Cabbarov nar-
komaniyanın dünyanı ciddi şəkildə 
narahat edən problem olmasından, 
müasir dövrdə gəncləri zərərli vərdiş-
lərdən qorumağın mühüm çağırış ol-
masından, narkotik maddələrin insan 
sağlamlığına vurduğu zərərdən və 
törətdiyi fəsadlardan ətraflı danışıblar.

S. ƏSƏNOV 
XQ 

Naxçıvan

Venesiya Biennalesində 
Azərbaycan pavilyonu

Ədəbi dühanın əbədi şöhrəti
eatr mu eyində yu iley mərasimi

Azərbaycan Dövlət Teatr Muzeyi 
və Cəfər Cabbarlının ev muzeyi 
Cəfər Cabbarlının 125 illiyinə 
həsr olunmuş yubiley mərasimi 
keçirib.  

Toplantını giriş sözü ilə açan Teatr 
muzeyinin direktoru, Əməkdar mədəniy-
yət işçisi Sevinc Mikayılova Cəfər Cab-
barlı yaradıcılığından, onun Azərbaycan 
mədəniyyətinə verdiyi misilsiz töhfələr-
dən söz açıb. Sonra dramaturqun həyat 
və yaradıcılığını əks etdirən videoçarx 
nümayiş olunub. 

Teatr muzeyinin elmi-kütləvi işlər şö-
bəsinin müdiri midə Hacıyeva C.Cab-
barlının zəngin ədəbi irsindən, pyeslərinin 
səhnə təcəssümündən danışıb.  “Cəfər 
Cabbarlı mükafatı”nın komissiya üzvü, 
Xalq artisti Mərahim Fərzəlibəyov, AMEA 
Ədəbiyyat İnstitutunun əməkdaşı, filo-
logiya elmləri doktoru Tahirə Məmməd, 
Əlyazmalar İnstitutunun professoru Ta-
hirə Həsənzadə, Milli Konservatoriyanın 
dosenti Firudin Qurbansoy dramaturqun 

çoxyönlü ədəbi-bədii yaradıcılığından, 
milli mədəniyyətimizin inkişafına göstər-
diyi xidmətlərdən danışıblar.

Azərbaycan Dövlət Akademik Milli 
Dram Teatrının artisti Məsmə Ağaverdiye-
va ədibin “Ey, dan ulduzu”, Bakı Bələdiy-
yə Teatrının aktyoru Toğrul Rza “Məhkum 
Şərqə” və “Azərbaycan bayrağı” şeirləri-
ni səsləndiriblər.  Əməkdar artist Rəşad 
İlyasov isə C.Cabbarlının “Azad bir quş-
dum” mahnısını ifa edib. 

Böyük dramaturqun əsərlərinin motiv-
ləri əsasında hazırlanan səhnələr məra-
simə xüsusi rəng qatıb. Tədbirdə ədibin 
yaradıcılığını əks etdirən sərgi nümayiş 
olunub.

Sonda Cəfər Cabbarlının ev muzeyi-
nin direktoru Qəmər Seyfəddinqızı Teatr 
Muzeyinin kollektivinə, alim və sənətkar-
lara  ölməz sənətkarın irsinə verdikləri 
yüksək dəyərə görə minnətdarlığını bil-
dirib.

R.QURBANLI
XQ 

